
Giriş

Bu metodoloji tövsiyə Azərbaycan Respublikası Dövlət Statistika Komitəsinin 28 dekabr 2011-ci il tarixli 38/7 nömrəli kollegiya qərarı ilə təsdiq edilmiş metodoloji iş planına müvafiq olaraq tərtib olunmuşdur.

Metodoloji tövsiyələrdə nəqliyyat vasitələrilə yükdaşıma və sərnişindaşıma,  eyni zamanda poçt və telekommunikasiya, anbar və yardımçı nəqliyyat, nəşriyyat, maliyyə və sığorta fəaliyyəti, hüquq və mühasibat uçotu sahəsində fəaliyyət, elmi tədqiqat və işləmələr sahəsində, reklam və bazarın tədqiq edilməsi sahəsində, proqram təminatı sahəsi üzrə xidmət tariflərinin dəyişmələri barədə statistik müşahidələrin aparılması və bu müşahidə nəticəsində həmin iqtisadi fəaliyyət növləri üzrə tarif indekslərinin dəyişilməsinin öyrənilməsi məsələləri öz əksini tapmışdır.  

          İqtisadiyyatın tənzimlənməsi istehsal edilən məhsulların qiymətləri ilə yanaşı, göstərilmiş xidmətlərin tariflərindən də çox asılıdır. Xidmət dedikdə, maddi formaya malik olmayan, şəxsi, kollektiv və ictimai ehtiyacları ödəyən iqtisadi fəaliyyətin nəticəsi başa düşülür. Statistik göstəricilər sistemi və onların hesablanma metodlarının beynəlxalq standartlara uyğun olaraq təkmilləşdirilməsi, xalq təsərrüfatı sahələri anlayışından iqtisadi fəaliyyət anlayışına keçid xidmətin qeyri-istehsal sferasına aid edilməsini ləğv etdi. İqtisadi fəaliyyət növlərinə xidmət sferasında sərf edilən əmək məhsuldar əmək hesab edilir və onun fəaliyyətinin nəticələri ümumi daxili məhsulda və iqtisadi fəaliyyətin digər göstəricilərində nəzərə alınır. Xidmətlər istifadə olunma xüsusiyyətlərinə görə istehsal və qeyri-istehsal xidmətlərinə bölünür. Maddi nemətlər istehsal edən sahələrin ehtiyaclarını ödəyən xidmətlər istehsalçı qiymətləri ilə, ev təsərrüfatlarının son istehlak ehtiyaclarını ödəyən xidmətlər isə istehlak qiymətləri ilə qiymətləndirilir. 
Odur ki, başqa tədbirlərlə yanaşı xidmət tariflərinin tənzimlənməsi, tarif qiymətlərinin aşağı salınması və bu sahədə mütərəqqi qiymət siyasətinin həyata keçirilməsi obyektiv tələbatdan irəli gəlir.

1. Xidmət sahəsi üzrə qiymət indekslərinin hesablanmasının 

ümumi metodoloji prinsipləri

1.1. Xidmətlərin müəyyən edilməsi və onların istifadəsi

Xidmət tarifləri indeksi (XTİ) göstərilən xidmət tarifləri üzrə dəyişiklikləri xarakterizə edən nisbi göstəricidir. 

Xidmətlər üzrə tarif indeksləri  aşağıdakı əsas məqsədlər üçün istifadə olunur:

- İnflyasiya meyllərinin qısamüddətli göstəricisi kimi çıxış edir;

- Milli Hesablar Sistemində deflyator;

- Tarif siyasətinin formalaşması;

- Hüquqi müqavilələrin indeksləşdirilməsi;

XTİ tariflərin dəyişmə templərinin qiymətləndirilməsi və həmçinin, ümumi daxili məhsulun (ÜDM) artma (azalma) tempinin hesablanması, deflyator indekslərinin və digər makroiqtisadi göstəricilərin müəyyən edilməsi üçün nəzərdə tutulmuşdur. 
İndeks xidmətlər üzrə əldə olunan gəlirlərdəki qiymət (tarif) amilinin xarakterizə edilməsi üçün istifadə edilir. Bu indekslərdən makro səviyyədə proqnozların verilməsi və müxtəlif iqtisadi hesablamaların aparılması zamanı tətbiq edilir. 

Xidmət tariflərinin istehsalçı qiymət indeksinin işlənməsi prosesi aşağıdakı hazırlıq mərhələlərini keçir:

1) tarif indeksinin konseptual əsaslarının və məqsədlərinin müəyyən edilməsi;

2) əhatə dairəsi və təsnifatı strukturu haqqında qərarın qəbul olunması;

3) çəki strukturunun müəyyənləşdirilməsi;

4) müayinə planının hazırlanması;

5) tariflər haqqında məlumatların toplanması və redaktə edilməsi;

6) keyfiyyət dəyişikliklərinin aparılması;

7) indeksin hesablanması;

8) təmsilçi-xidmətlərin və müəssisələrin vaxtaşırı yenilənməsi;

XTİ hesablanması aşağıdakı mərhələlərdən ibarətdir:

- müşahidəsi aparılmış xidmətlər üzrə ayrı-ayrılıqda fərdi indekslərin hesablanması;

- fərdi indekslər hesablandıqdan sonra təsnifat üzrə qrup indekslərin hesablanması;

- yekun aqreqat indekslərin hesablanması;

Belə ki, XTİ hesablanması proseduru 3 mərhələdən ibarətdir. İlk mərhələdə fərdi tarif indeksi hesablanır. İkinci mərhələdə alınmış fərdi indekslər təsnifat üzrə qrup indekslərdə birləşir. İndekslər üçüncü mərhələdə aqreqasiya olunaraq fəaliyyət növü üzrə ümumiləşir. 

1.2. Xidmətlər üzrə istifadə olunan təsnifatlar

Qiymət və tarif indekslərinin hesablanmasında istifadə olunan əsas komponentlərindən biri də təsnifatlardır. Bu baxımdan da xidmətlər üzrə istehsalçı qiymət indekslərinin hesablanmasında aşağıdakı təsnifatlardan istifadə olunur. 

1. İqtisadi fəaliyyət növləri təsnifatı (İFNT) 

2. Məhsul növləri təsnifatı (MNT) 

3. Nəqliyyat statistikası üçün yük təsnifatı 
1.3. Xidmətlər üzrə indekslərin hesablanmasında istifadə olunan düsturlar

1.3.1. Fərdi qiymət indeksləri

Fərdi qiymət indeksləri hər bir xidmət növləri üzrə ayrı-ayrılıqda hesablanır. Bu zaman hesabat dövründə təmsilçi xidmət üzrə qeyd olunmuş tarif baza dövründəki tariflə müqayisə olunur:

Burada 

 - j-təmsilçi xidmətinin hesabat ayında baza dövrünə nisbətən qiymət indeksi;

    - hesabat dövründə j-təmsilçi xidmətin tarifi;

    - baza dövründə j-təmsilçi xidmətin tarifi.

1.3.2. Elementar qiymət indeksləri

Fərdi indekslərin ardından hər bir təmsilçi xidmət üzrə vahid tarif indeksi hesablanır ki, bu da elementar qiymət indeksi adlanır. Bu zaman qiymət indeksləri hesablanarkən xüsusi çəkilərdən istifadə olunmur. Elementar qiymət indekslərinin hesablanmasında bir neçə üsuldan istifadə olunur:  
· Dyuto düsturu – bu düstur hesabat ayında tariflərin hesabi orta kəmiyyətinin baza dövründəki hesabi orta kəmiyyətinə nisbəti kimi əks olunur:

Karli düsturu – bu düstur fərdi indekslərin orta hesabi nisbətlərini özündə əks etdirir:

Jevons düsturu – bu düstur ayrı-ayrı məhsulların həndəsi ortası və ya orta həndəsi məhsulların nisbəti kimi əks olunur: 

Beynəlxalq Valyuta Fondu və Beynəlxalq Əmək Təşkilatının birgə hazırladıqları “Xidmətlər üzrə qiymət indekslərinin hesablanmasına dair metodoloji tövsiyələr: nəzəriyyə və məşğələlər” - 2005-ci il vəsaitində Jevons düsturundan istifadə olunması tövsiyə olunur.

1.3.3. Aqreqat qiymət indeksləri

Konkret xidmət növləri üzrə hesablanmış fərdi tarif indeksləri əsasında xidmət sahəsində göstərilən xidmətlərin məcmu tarif indeksləri hesablanır. 

Xidmət sahəsində göstərilən xidmətlər üzrə tariflərin məcmu indekslərinin hesablanması üçün aşağıdakı məlumatlardan istifadə edilir:

· müşahidə olunan xidmət növlərinin tarif indeksləri;

· baza dövrünün çəki strukturu (ayrı – ayrı xidmət növlərinin dəyər ifadəsində həcmi).
Göstərilən xidmət sahələri üzrə məcmu tarif indekslərinin hesablanması dəyər çəkilərinin rekursiv üsulla hesablandığı modifikasiya olunmuş Laspeyres düsturundan istifadə etməklə aparılır.

Burada,

Ipt/t-1  - konkret xidmət növünün hesabat ayının əvvəlki aya nisbətən tarif indeksi;

Wj0 - baza dövründə konkret xidmət növündən əldə olunan
 gəlir ( Wj0 = pj0.qj0).

Məcmu indekslərin hesablanmasında fərdi indekslərdən istifadə edilməsi ayrı - ayrı xidmət növlərinin tariflərinin dəyişməsini göstərir və məcmu indekslərin yaranmasında onların rolunu aydın təsvir etməyə imkan yaradır.

Məcmu indekslərinin hesablanması düsturlarını aşağıdakı şəkildə göstərmək olar:

Zəncirvari metodla:

Burada,

IpL  –  məcmu tarif indeksi;

pt  – t hesabat ayında j xidmət növünün tarifi;

pt-1  – t-1 əvvəlki ayda j xidmət növünün tarifi;

p0  –  əvvəlki ilin dekabr ayında j  xidmət növünün tarifi;

q0  – baza dövründə j xidmət növünün həcmi;

p0q0 – baza dövründə təmsilçi-xidmət növündən (xidmət qrupundan) əldə olunan gəlir (xidmətin dəyəri);

ptq0 – baza dövründə göstərilən xidmətin hesabat dövrünün tarifi ilə dəyəri. 

1.4. Xidmətlər üzrə xüsusi çəkilərin formalaşdırılması

Xidmət tariflər indekslərinin hesablanması zamanı çəkilər kimi baza dövründə xidmətlər üzrə əldə olunan gəlirlər  haqqında məlumatlardan istifadə edilir.

Xidmət tarifləri indekslərinin hesablanması üçün istifadə olunan xüsusi çəkilər sisteminin hər il yeniləşdirilməsi məsləhət görülür.

2. Xidmətlər üzrə statistik müşahidənin aparılmasının əsas mərhələləri

2.1. Baza müəssisələrin seçilməsi
Xidmət müəssisələri üzrə baza müəssisələri seçmə qaydada formalaşdırılır və müxtəlif mülkiyyət və təşkilati-hüquqi formaya malik olan bütün müəssisələr seçməyə daxil edilir.

Xidmət tariflərinin dinamikasını öyrənmək üçün lazım olan xidmət növlərinin seçilməsi xüsusilə vacibdir. Xidmətləri istehsal təyinatına görə aşağıdakı kimi qruplaşdırmaq olar:

1. Göstərilən xidmətlərin istehlak xüsusiyyətlərinin eyniliyinə görə;

2. Mülkiyyət növlərinin eyniliyinə görə;

3. Eyniadlı xidmətlərin dinamikası hesablanarkən müxtəlif qrupaltı xidmətlərdən istifadə edilməsinə görə.

Xidmət sahəsi üzrə baza müəssisələrinin məcmusu formalaşdırılan zaman aşağıdakılara əsaslanmaq lazımdır:

· baza müəssisələrinin məcmusuna mütləq ərazi səviyyəsində seçilən xidmət müəssisələri daxil edilməlidir;

· müayinə olunan müəssisələr dairəsinə ərazidə həyata keçirilən bütün əlaqə növlərində bütün xidmət növlərinin yükdaşıma və sərnişindaşıma, poçt, telekommunikasiya, anbar və yardımçı nəqliyyat, nəşriyyat, maliiyə və sığorta fəaliyyəti, hüquq və mühasibat uçotu sahəsində fəaliyyət, elmi tədqiqat və işləmələr sahəsində, reklam və bazarın tədqiq edilməsi sahəsində, proqram təminatı sahəsi üzrə xidmət tariflərinin  dinamikasını xarakterizə edən təşkilatlar daxil edilməlidir;

· baza müəssisələrinin məcmusuna ərazidə yükün nəql növü üçün daha tipik olan müəssisələrin daxil edilməsi məsləhət görülür;

· baza müəssisələrinin tərkibində ərazinin iqtisadi fəaliyyətində mühüm rol oynayan iri müəssisələrlə yanaşı zərurət yarandıqda kiçik müəssisələr də təmsil oluna bilər.    

2.2. Təmsilçi xidmətlərin seçilməsi

Təmsilçi – xidmət növü adı altında konkret istehlak xüsusiyyətləri ilə birgə müəyyən xidmət növlərinin bütün məcmusu başa düşülür.

Xidmətin növü – müəyyən xüsusiyyətlərə və atributlara malik olan xidmətin konkretləşdirilmiş minimum vahididir. Məsələn: məktublarla bağlı poçt xidmətləri, ümumi istifadə üçün şəhər telefon rabitə xidmətləri, məlumat və informasiyanın elektron göndərilməsi üzrə rabitə xidmətləri və s.

Xidmət qrupu - xidmət növlərinin yekcinsliyini əks etdirir. 
Tariflərin qeydiyyatı üçün xidmətlərin seçilməsinin məqsədi aşağıdakılardır:

· konkret xidmət növünə görə tariflərin səviyyəsinin müşahidəsi;

· xidmət qrupları üzrə tarif indekslərinin hesablanması;

· ümumilikdə xidmət sahələri üçün məcmu tarif indeksinin hesablanması.

Aqreqasiyanın bütün səviyyələrinin məcmu tarif indekslərinin doğruluğu xidmətlərin düzgün seçilməsindən asılıdır.

Qeydiyyat üçün seçilmiş xidmətlərin reprezentativlik meyarı kimi ümumi xidmətlərin çəki göstəriciləri istifadə edilir. Hər xidmət növündən ən reprezentativ olanı götürülür. Seçmədə elə xidmət növləri seçilməlidir ki, onların tarifləri haqqında məlumatlar mövcuddur və həmin xidmət növünün xüsusi çəkisi böyükdür.


Dövlət Statistika Komitəsinin yerli statistika orqanları müayinə olunan xidmət müəssisələrinin mütəxəssisləri ilə birgə konkret tarifyaradıcı əlamətlərə malik olan təmsilçi xidmətlərin seçilməsini aparırlar. Tariflərin qeydiyyatı üçün təmsilçi xidmətlərin seçilməsi zamanı aşağıdakıları nəzərə almaq lazımdır: 

· seçilmiş təmsilçi xidmət, xidmət müəssisəsi tərəfindən nisbətən uzunmüddətli dövr ərzində daim təqdim olunmalıdır; 

· müşahidə üçün seçilmiş təmsilçi xidmətin xüsusi çəkisi, xidmətlərin ümumi həcmində üstünlük təşkil etməlidir; 

· müşahidə üçün seçilmiş konkret xidmətlər bütün xidmət sahələri üzrə əlaqə növlərini təmsil etməlidir. 

Tariflərin qeydiyyatı üçün xidmət növlərinin seçilməsi mərhələlər üzrə aparılır. İlkin mərhələdə təmsilçi xidmət növlərinin və xidmət qrup​larının siyahısı mərkəzləşdirilmiş qaydada formalaşdırılır. 

Sonrakı mərhələdə tarifləri qeydə alınacaq daha çox təmsil olunan 3 – 5 xidmətin növləri seçilir.

Seçmənin sosial elmlər üçün statistik proqram (SPSS) paketindən istifadə etməklə aparılması daha məqsədəuyğun sayılır.

Nəqliyyat sahəsi üzrə təmsilçi xidmət adı altında konkret nəqliyyat növü (avtomobil və xarici dəniz nəqliyyatından başqa) tərəfindən qeyd olunmuş məsafədə müəyyən əlaqə ilə daha çox daşınan bir ton yükün daşınması başa düşülür. Avtomobil nəqliyyatında təmsilçi xidmət dedikdə, qeyd olunmuş məsafədə müəyyən tip avtomobil tərəfindən daha çox daşınan yükün 1 tonunun daşınması və yaxud nəqliyyat müəssisəsində yük avtonəqliyyatının işinin ödəniş formasından asılı olaraq yük avtomobilinin geniş yayılmış markasının 1 saatlıq işi nəzərdə tutulur. Xarici dəniz nəqliyyatı üzrə isə 1 ton yükün daşınmasına görə orta aylıq gəlir norması müşahidə olunur. 

Sərnişindaşımada təmsilçi xidmət növü kimi daxili və beynəlxalq istiqamətlər fərqləndirilməklə hava, dəniz, dəmir yolu, avtomobil, metro və taksi vasitəsilə daşınma məsafəsinə uyğun olaraq bir sərnişinin daşınması trarifi müşahidə olunur. 

Poçt sahəsində təmsilçi xidmət növləri kimi göstərilən milli poçt xidməti və kuryer xidmət növlərinin, telekommunikasiya fəaliyyəti üzrə isə simli telekommunikasiya fəaliyyəti, telefon rabitəsi, teleqraf rabitəsi, teleks, simsiz telekommunikasiya fəaliyyəti, mobil telefon rabitəsi və internet rabitəsi üzrə ayrı-ayrılıqda göstərilən xidmət növlərinin tarifləri götürülür. 

Hüquqi xidmətlər sahəsində xidmət növləri kimi hüquqi şəxslərin ilkin qeydiyyatı, lazımi sənədlərin toplanması və notariat orqanında təsdiqlənməsi, möhür və ştampların alınması, bank hesabının açılması prosedurlarının həyata keçırilməsində hüquqi yardımın göstərilməsi, hüququ ünvanın alınması, yenidən təşkil edilməsi, təsisat sənədlərinə dəyişikliklərin daxil edilməsi və s. xidmət növlərinin tarifləri götürülür.
Sığorta fəaliyyəti sahəsində xidmət növləri kimi işçilərin əmək qanunvericiliyinə uyğun olaraq icbari sığortalanmasının həyata keçirilməsi üzrə xidmətlərin göstərilməsi, sığorta şirkəti tərəfindən verilmiş sənədlər toplusu ilə ilkin tanışlıq, firma tərəfindən iddia məktublarının hazırlanması və göndərilməsi və s. xidmət növlərinin tarifləri götürülür.

Reklam və bazarın tədqiq edilməsi sahəsində xidmət növləri kimi vizit kartların, vəsiqələrin, plastik kartların, təqvimlərin, bukletlərin, hər növdə işıqlı və işıqsız reklamların hazırlanması və quraşdırılması, qabarıq hərflər, maşınların üzərinə reklamların yapışdırılması, və s. xidmət növlərinin tarifləri götürülür.
  
Proqram təminatı sahəsində xidmət növləri kimi dar profilli proqram təminatının hazırlanması, sənəd dövriyyəsinin avtomatlaşdırılması sistemlərinin tərtibatı, təşkilatın və istehsalatın biznes-proseslərinin avtomatlaşdırılması üçün proqram təminatının hazırlanması, müxtəlif növ sistem inteqrasiyası, İT konsaltinq, mövcud sistemlərin analizi və s. xidmət növlərinin tarifləri götürülür. 

Tarif yaradıcı əlamətlərin unifikasiya edilmiş təsviri ilə olan təmsilçi xidmətlərin siyahısı yerli statistika orqanlarına çatdırılır.


Yükdaşıma tariflərinin müəyyən təmsilçi xidmətlər üzrə qeydiyyatı zamanı tarifyaradıcı əlamətlər (səciyyəsi) kimi aşağıdakıları nəzərə almaq lazımdır: yükün adı və yaxud sinifi, daşınma məsafəsi, yükün eynivaxtlı göndərilmə ölçüsü, hərəkətedici tərkibin tipi, dəniz və hava gəmisinin tipi, yük avtomobilinin tipi və markası, yük alanın tipi, yükün çatdırılma sürəti, təyinat məntəqəsi, nəqliyyat vasitəsinin yük qaldırmasından istifadə səviyyəsi və s. 

3. Təmsilçi xidmətlər üzrə statistik məlumatların yığılması, nəzarəti və yoxlanması metodları

3.1. Təmsilçi xidmətlər üzrə müşahidənin aparılmasının əsas prinsipləri

Müşahidə olunan xidmətlərin tarifləri haqqında məlumatları mülkiyyət və təşkilati-hüquqi formasından asılı olmayaraq, bütün xidmət müəssisələri, göstərdikləri xidmətlərin növündən asılı olmayaraq Dövlət Statistika Komitəsi tərəfindən müəyyən olunmuş vaxtdan gec olmayaraq fəaliyyət göstərdikləri ərazinin statistika orqanına təqdim etməlidirlər.
  
Ayrı-ayrı hallarda tariflərin qeydiyyatı vaxtı 1-2 gün dəyişə bilər. Bu zaman hər bir xidmət növünün qeydiyyatı günü cari ilin bütün ayları üçün sabit qalmalıdır, əvvəlki və növbəti tarif qeydiyyatı arasındakı müddət bir təqvim ayına bərabər olmalıdır.

Tariflərə dair məlumatların doldurulması üçün statistik müşahidə formaları təmsilçi xidmətlərin unifikasiya edilmiş təsvirindən ibarət olması ilə əlaqədar olaraq müşahidə üçün seçilmiş hər bir konkret xidmətin xüsusiyyətləri formaların müvafiq qrafalarında əks olunmalıdır. 


Xidmət tarifləri haqqına formaların doldurulması üçün əsas kimi xidmətin ödəniş sənədlərində olan hesabat ayında fəaliyyət göstərən tariflər haqqında məlumatlar götürülür. Əgər qeydiyyat zamanı hər hansı bir xidmət həyata keçirilməyibsə, onda statistik formada hesabat ayı ərzində qeydiyyat gününə daha yaxın olan daşınmanın həyata keçirildiyi və yaxud keçiriləcəyi günün tarifləri yazılır. 


Xidmət tariflərinin qeydiyyatı zamanı xüsusi diqqət vermək lazımdır ki, ödəniş sənədlərində olan yüksək faktiki tariflərin əlavə xərcləri tariflərin ölçüsünə daxil edilməsin. Qeydiyyata alınan tariflər müşahidə olunan xidmətin tarif yaradıcı əlamətlər üzrə dəyişməməzliyini təmin edən tələblərə cavab verməlidir. 

Təqdim olunan statistik hesabatlardakı dəyər ifadəsində olan göstəricilər əlavə dəyər vergisi (ƏDV) nəzərə alınmadan manatla, başqa sözlə istehsalçı qiyməti ilə göstərilməlidir. 

Tariflərdə əhəmiyyətli dəyişikliklər olduqda xidmət müəssisələrinin mütəxəssisləri hesabatda əsaslı şəkildə bu dəyişmələrin səbəblərini göstərməlidirlər. 

Müəssisələrin təqdim etdikləri hesabatlarda olan ilkin məlumatlar yalnız toplu informasiyaların əldə olunmasına xidmət edir və onların məxfiliyinə tam zəmanət verilir.

Tariflərin qeydiyyatı zamanı ən böyük çətinliklər müşahidə olunan xidmətlərin müvəqqəti dayandırılması ilə əlaqədardır. Tariflər üzrə çatışmayan göstəricilərin uçotu üsullarından ən geniş yayılanı faktiki tariflər haqqında məlumatlar alınana qədər şərti (hesabi) göstəricilərdən istifadədir.

Təmsilçi xidmətlərin tariflərinin müvəqqəti sıralarının fasiləsizliyini təmin edən şərti (hesabi) tariflərin hesablanmasının bir neçə əsas metodu mövcuddur:

· xidmət müəssisəsində analoji xidmət tariflərinin nisbi dəyişməsindən istifadə;

· müşahidə üçün seçilmiş ərazidə digər müəssisələrin analoji xidmət tariflərinin nisbi dəyişməsindən istifadə;

· ərazidə müşahidə üçün seçilmiş xidmət müəssisələri üzrə analoji təmsilçi xidmət tariflərinin orta dəyişməsindən istifadə;

Tariflərin yüksək artım tempi şəraitində baza xidmət müəssisələri tərəfindən faktiki tariflərin təqdim edilmədiyi hallarda indeks hesablamaları üçün əvvəlki ayın tariflərindən uzun müddət ərzində dəyişmədən istifadə etmək məsləhət görülmür. Bu metoddan tariflərin nisbətən stabil dinamikası zamanı və yalnız müşahidədə iştirak edən xidmət müəssisələrinin mütəxəssisləri ilə razılaşdırılaraq müşahidə olunan xidmətin göstərilməsi üçün xərclər dəyişməz qaldığı hallarda bir-iki ay istifadə etmək olar. 

Müşahidə olunan təmsilçi xidmət növlərinin göstərilməsinin tam dayandırılması, həmçinin xidmət müəssisələrinin yenidən ixtisaslaşdırılması və yaxud ləğvi zamanı aşağıdakıları əsas tutmaq lazımdır: 

- əgər müəssisənin ləğvi və yaxud xidmət göstərməyini tam dayandırması ilin əvvəlində baş veribsə, onda müayinə olunan müəssisəni və müşahidə olunan xidməti analoji olanlarla dəyişmək lazımdır. 
- əgər ərazidə başqa bir belə xidmət göstərən müəssisə yoxdursa, o vaxt bu xidmət çıxarılır və müvafiq olaraq hesabat ayından əvvəlki ayların məcmu indeks sıraları yenidən hesablanır. Lakin onu yadda saxlamaq lazımdır ki, indeks sıralarının yenidən hesablanması müstəsna hallarda aparılır. Olmayan xidmətin dəyişdirilməsi prosedurunu asanlaşdırmaq üçün indekslərin hesablanmasında iştirak edən təmsilçi xidmətlərlə yanaşı, əlavə olaraq oxşar səciyyələrlə olan analoji xidmət növlərinin tarifləri üzərində müşahidə aparmaq məsləhət görülür.

- əgər müəssisənin ləğvi və yaxud xidmət göstərilməsinin dayandırılması ilin axırında baş verirsə, onda ilin sonuna kimi bu xidmətin şərti (hesabi) tariflərindən istifadə etmək lazımdır. 

Xidmət tarifləri indekslərinin qurulması zamanı əsas prinsiplərdən biri digər sabit şərtlər daxilində eyni alıcı tipinə göstərilən xidmətlərin tariflərinin dəyişmələri üzərində müşahidəni təmin etməkdir. Bu tarif indekslərinin hesablanması zamanı alıcı tipinin dəyişməsi ilə əlaqədar olan amillərin təsirini aradan qaldırmağa imkan verir.

Təmsilçi xidmət tarifinin artıb və ya azalmasına gətirib çıxaran alıcı tipinin əvəz olunmasına hesabat və əvvəlki ay tariflərini bir başa müqayisə etməyə imkan verməyən təmsilçi xidmətin dəyişməsi kimi baxmaq lazımdır.

Xidmət tariflərinin qeydiyyatı zamanı fəaliyyətdə olan real tarifləri əks etdirməyən, tarifləri çox yüksək və çox aşağı səviyyədə olan təsadüfi alıcılar müşahidə üçün götürülməməlidir.

Yerli statistika orqanlarının mütəxəssisləri xidmət müəssisələrindən əvvəlki ayın məlumatlarından əhəmiyyətli dərəcədə fərqlənən hesabat ayının tarifləri haqqında məlumat aldıqda, bunun səbəbini aydınlaşdırmalı və alıcı tipinin dəyişməsi hallarında məlumatların müqayisəliliyini təmin etmək üçün müvafiq hesablamaları həyata keçirməlidirlər.

4. Dövrlər üzrə qiymət indekslərinin hesablanması

4.1.  Rüblük, yarımilllik və illik indekslərin hesablanması


Rüblük, yarımillik və illik tarif indekslərinin hesablanması vahid çəki strukturu üzrə, 100% kimi qəbul edilmiş bir baza dövrünə görə hesablanmış aylıq tarif indekslərinə əsasən aparılır.


Cari il ərzində rüblük tarif indekslərinin hesablanması əvvəlki ilin dekabrına görə hesablanmış aylıq indekslər əsasında həyata keçirilir. 

Aşağıda cari ilin I rübü ilə müqayisədə II rübü üzrə orta tarif indeksinin hesablanması göstərilir. Baza kimi keçən ilin dekabrı qəbul edilir.

Ötən ilin dekabrına nisbətən aylıq sərnişindaşıma

tarif indeksləri, faizlə:

	
	Yanvar
	Fevral
	Mart
	Aprel
	May
	İyun
	İyul
	Avqust
	Sentyabr
	Oktyabr
	Noyabr
	Dekabr

	Tarif indeksləri
	99,0
	100,9
	101,2
	106,2
	105,0
	105,5
	105,7
	109,1
	105,7
	103,9
	103,3
	109,6



Verilən cədvəl ilə ikinci yarımilin göstəricilərini birinci yarımil ilə müqayisə etsək o zaman tariflərin orta dəyişməsi aşağıdakı kimi olmuşdur:

(105,7+109,1+105,7+103,9+103,3+109,6):6/(99,0+100,9+101,2+106,2+1054,0+
105,5):6*100=103.2%


Deməli bu dövr ərzində birinci yarımillə müqayisədə ikinci yarımildə sərnişindaşımada tariflərinin orta dəyişməsi 3.2% təşkil etmişdir. 

Keçən ilin müvafiq rüblərinə, aylarına, dövrlərinə nisbətən cari ilin tarif indekslərinin hesablanması keçən ildən əvvəlki ilin dekabr bazasının vahid çəki strukturu üzrə hesablanmış göstərilən iki ilin aylıq tarif indeksləri əsasında aparılır.

Qiymət statistikası şöbəsi
İSTİFADƏ EDİLƏN METODOLOJİ 

MATERİAL VƏ ƏDƏBİYYATLAR 

1. Telekommunikasiya haqqında Azərbaycan Respublikasının Qanunu

2. Poçt haqqında Azərbaycan Respublikasının Qanunu

3. “Xidmətlər üzrə qiymət indekslərinin hesablanmasına dair metodoloji tövsiyələr: nəzəriyyə və məşğələlər” - BMT, Avrostat, BVF, İƏİT və Dünya bankı, 2005. 

4.  “Методологические положения по статистике” 

     Qazaxıstan Respublikasının Statistika Agentliyi, 2006.

     http://www.stat.kz

5. “Статистика цен”, V.Q. Doljenkova.  Statistika üzrə metodiki -

     tədris materialları. Moskva, 2000.

6. “Общая теория статистики”, İ.İ.Eliseyeva, M.M.Yuzbaşev.

     Moskva, 2004.

